ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N 1358-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Իրավական ակտի անհրաժեշտությունը

	
	«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշումը ուժը կորցրած ճանաչելու մասին» ՀՀ կառավարության որոշման նախագծի (այսուհետ` Նախագիծ) մշակումը պայմանավորված է նրանով, որ Հայաստանի Հանրապետության կառավարության 2012 թվականի հոկտեմբերի 25-ի «Հարկ վճարողների հաշվետվությունները ներկայացնող ֆիզիկական անձանց նույնականացման քարտերի հաշվառման մասին» N 1358-Ն որոշումը ընդունվել է եկամտային հարկի և պարտադիր կուտակային վճարի անձնավորված հաշվառման համակարգի ներդրման շրջանակներում նույնականացման քարտերի միջոցով էլեկտրոնային ստորագրությունների տրամադրման հետ կապված սպասարկման ծախսերը փոխհատուցելու և բիզնես միջավայրին աջակցելու նպատակով: 

	2.
	Ընթացիկ իրավիճակը և խնդիրները

	
	[bookmark: _GoBack]ՀՀ կառավարության 25.10.2012թ.-ի թիվ 1358-Ն որոշման համաձայն հարկ վճարողների` 2012թ. ընթացքում նույնականացման քարտի միջոցով էլեկտրոնային ստորագրություն ձեռք բերելու հետ կապված սպասարկման ծախսերի փոխհատուցումը ՀՀ կառավարության կողմից կատարվել է 2013թ. համար: Միաժամանակ, նույն որոշման 4-րդ կետի համաձայն հարկային մարմինը յուրաքանչյուր ամսվա 2-րդ աշխատանքյաին օրը «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ին պետք է տրամադրի այն հարկ վճարողների վերաբերյալ տեղեկատվություն, որոնք նախորդ ամսվա ընթացքում նույնականացման քարտերի առկայությամբ կնքել են պայմանագիր ՀՀ ՖՆ հարկային ծառայության ՀՏ/ՏՀՏ-ների հետ: 

	3.
	Տվյալ բնագավառում իրականացվող քաղաքականությունը

	
	Նույնականացման քարտերի միջոցով քաղաքացիներին էլեկտրոնային ստորագրությունների տրամադրման հետ կապված սպասարկման ծախսերը «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ին 2014թ. սկսած չեն փոխհատուցվում:

	4.
	Կարգավորման նպատակը և բնույթը

	
	Հաշվի առնելով, որ ՀՀ կառավարության 25.10.2012թ.-ի թիվ 1358-Ն որոշումն այլևս չի կիրառվում, ապա առաջարկվում է այն ուժը կորցրած ճանաչել:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ ֆինանսների նախարարություն

	6.
	Ակնկալվող արդյունքը

	
	Նախագծի ընդունման արդյունքում Հայաստանի Հանրապետության կառավարության 2012 թվականի հոկտեմբերի 25-ի  N 1358-Ն որոշումը կճանաչվի ուժը կորցրած:



